
ABSTRAK

Sejak kebelakangan ini, perubahan yang pesat dalam

teknologi maklumat melibatkan industri ukur dan pemetaan

telah menggalakkan kemajuan dalam pembentukkan Pakej

Ukur Kejuruteraan. Ini termasuklah pengautomasian dalam

penyediaan profil jalan.

Dalam tesis ini, satu perisian telah dibentuk bagi

mengautomasikan proses penyediaan pelan profil jalan dan

butiran. Perisian ini mengandungi empat <4) program

utama merangkumi keratan rentas, keratan membujur,

butiran dan pemprosesan data. Dengan perisian ini

pelan-pelan boleh ditunjukkan di atas skrin dan/atau

dipelot di atas kertas.

BAB SATU: PENGENALAN

1.1 Pengenalan

Sudah menjadi kenyataan kini, bahawa era penggunaan

teknologi berkomputer di dalatn bidang profesion Ukur

Tanah adalah sangat meluas dan menguntungkan. Segala

masalah dapat diatasi dengan mudah, cepat dan berkesan

serta menghasilkan mutu kerja yang tinggi terutaraanya di

dalam sistem pengumpulan data dan pemprosesan, paparan

di terminal dan peraelotan.

Bertolak dari sinilah maka penulis akan berusaha untuk

raenyumbangkan satu model perisian kepada perkembangan

dan kemajuan bidang Ukur Tanah yang berkaitan dengan

Ukur Kejuruteraan.

Hasil terakhir dari perisian ini dapat dilihat melalui

keupayaannya memelot kerja-kerja Ukur Kejuruteraan

mengikut format agensi-agensi tertentu seperti Jabatan

Kerja Raya (JKR) dan Jabatan Parit dan Saliran (JPS).

Tujuan perisian ini dihasilkan bukanlah untuk menolak

terus sistem pengukuran dan pemprosesan secara insani

akan tetapi penulis berusaha untuk membawa Bidang Ukur

Tanah seiring dengan profesion-profesion lain di

dalam penggunaan teknologi berkomputer.

